Sərbəst iş №4

Baxılan Suallar: Fiziki-Kimyəvi analiz üsulları.Elektron, infraqırmızı və nüvə maqnit rezonanslı spektroskopiya.
	Üzvi birləşmələrin ayrılması, saflaşdırılması, öyrənilməsi üçün müxtəlif üsullar işlənnib hazırlanmışdır. Bunlar fiziki və kimyəvi üsullara ayrılır.
	Kimyəvi üsullarla maddənin təyini maddənin kimyəvi xassələrinə əsaslanır. Məsələn, ikiqat rabitənin olmasını bromlu suyun rəngsizləşməsilə görmək olar. Fenolu FeCl3 lə təyin edirlər (bu zaman bənövşəyi rəng əmələ gəlir). Və ya maddəni oksidləşdirməklə onun xətti və ya tsiklik quruluşda olmasını təyin edirlər və s. Bu üsullar bahalı, reaktiv və çox vaxt tələb edən olduğundan yararlı deyil deyə fiziki üsullardan daha çox istifadə edilir.
	Fiziki üsullar maddənin fiziki xassələrinə əsaslanaraq tətbiq edilir. Bunlardan ən çox yayılan spektroskopik üsullardır. Bu üsullarla maddənin molekul quruluşunu, kimyəvi tərkibini, atomların fəzada yerləşməsini və s. görmək olar. Elektron (UB-spektr sahəsi 200-400 nm və görünən işıqla-spektr sahəsi 800 nm) spektroskopiyada maddə qəbuledici ilə enerji göndərən mənbə arasına qoyulur və maddəyə kvantlarla enerji verilir. O enerji udulur ki, atomun adi halı ilə həyəcanlaşmış hal arasındakı enerji fərqinə bərabər olsun. Sonra adi hala qayıdanda dəyişiklik lentdə qurğu vasitəsilə lentdə qeyd olunur (Şəkilə bax). Lentdə absis oxunda dalğa uzunluğu, ordinat oxunda intensivlik qeyd edilir. Udulan dalğa uzunluğu böyük olduqca, udma zolaqları sıx olur deyə bəzi birləşmələr (alkanlar, sərbəst elektron cütü olan heteroatomlar və s.) UB və görünən işığı udmurlar. İQ (infraqırmızı) spektroskopiyada isə maddəyə İQ şüalar göndərilir. Maddədə  rabitələr iki cür titrəyişlər əmələ gətirir: Rabitənin özünün valent titrəyişi (bu zaman rabitə özü bir xət üzrə uzanıb-qısalır) və xarici təsirdən yaranan deformasiya titrəyişi (bu zaman rabitə xəttdən kənara çıxır). Yenə maddə mənbə ilə qəbuledici arasına qoyulur. Qrafikdə ordinat oxunda isə udulan enerjinin intensivliyinin nümunə üzərinə düşən intensivliyə nisbəti (faizlə) yazılır. Absisdə udulun dalğa uzunluğu yazılır (aşağıdakı şəkilə bax). Alınan nəticələri məlumat kitabı ilə müqayisə edirlər.

NMR (nüvə-maqnit rezonans) spektroskopiyada isə protonların xarici maqnit momentinə nəzərən davranışı öyrənilir. Bu zaman proton ya maqnit sahəsinin əksinə, ya da maqnit sahəsi boyunca səmt alır. 1-ci hal yuxarı, 2-ci hal isə aşağı enerjilidir. Bu halların enerji fərqinə bərabər enerji protonlar tərəfindən udulur. Bu zaman yerdəyişmə olur ki, bu da lentdə qeyd edilir. Alınan yerdəyişmə nümunəyə görə ölçülür (tetrametilsilan-TMS ((CH3)4Si)-də kimyəvi yerdəyişmə 0-a bərabər qəbul edilir) və milyonda bir payla (m.p) belə hesablanır:

